
DE ASSUMPTIONE BETAE MARIE. 
 

Hodierna festivitas dei genitricis virginis Mariae dormitione toto orbi venerabilis, et angelorum et 
hominum communis solemmitas est. Cuius quis digne sufficiat tam inenarrabilia narrare miracula, 
quae per eam mirabiliter sunt patrata [compiere-concludere]? Lex naturalis per eam abolita est; 
amarae mortis damnatio. Aevae prevaricatione inlata (difesa), per eam soluta est [Anfilochio di 
Iconio; estraneità di Maria rispetto ad Eva]; ineffabile musterium per eam initiatum est. O veraciter 
novum spectaculum et non ascendens in cogitationes Hominum; virgo concepit, virgo peperit, et 
post partum virgo inviolata permansit et hominis ex ea naturam suscepit. 
 
Haec hodie a regionibus terrae ad ethereum transfertur [cf. Andrea di Creta Sermo IV, 153-154], 
ammirabili magnitudine universos superans qui gignuntur [cf. Andrea di Creta Sermo IV, 163-164]. 
Haec hodie decenti matri dei gloria a rege cunctorum regaliter adsumpta est ad regna caelorum [cf. 
Andrea di Creta Sermo IV, 168-169]; et quae deum caeli inviolato utero genuit, tecmen quod habuit 
a nativitate hodierna die deponit et connaturale terrae per corporis mortem hodierna die restituit, 
quae vitam mundo reconciliavit [cf. Andrea di Creta Sermo IV, 172-173].  
 
Mulier puritate transcendit naturam caelorum et quae supra caelos sunt, hodierna die penetrat sancta 
sanctorum. O virgo, miraculo prolis divinae naturam superans seraphym, carnis naturam mutans 
creatori et uterum tuum templum preparans vitae auctori [cf. Andrea di Creta Sermo IV, 212-217]. 
Fateor enim, sicut te pariente non vulva corruptionem, ita nec te moriente, caro pertulit 
resolutionem. O miraculum fide dignum: partus non ammisit corrputionem et sepulchrum fugit 
resolutionem [cf. Andrea di Creta Sermo IV, 217-220]. O thesaurus incomparabilis, ad modicum in 
tumbo reconditus et mox in caelorum ornatus trenslatus [cf. Andrea di Creta Sermo IV, 225-226]. 
 
Ad hanc spiritalem epulationem verborum, quia ipsa verbi mater secundum carnem nos invitat [cf. 
Andrea di Creta Sermo IV, 241-243], sine dilatione, fratres, curramus. Illa enim sapientiam sollerter 
est imitata, per quam ipsa est sapientia incarnata; se ipsam mensam apponit divinis aepulis 
adornatam et verborum materia per patrata mysteria mentes fidelium saginat spiritalibus 
sacramentis [cf. Andrea di Creta Sermo IV, 254-258]. Haec mensa est, quae ipsum vivificum 
panem angelorum et hominum, deum et dominum nostrum Ihsum Xpistum vitam aeternam ex 
fermento Adamiacae massae panem factum in utero portavit [cf. Andrea di Creta Sermo IV, 264-
268].   
 
Qui solus eos qui ad se accedunt digne ad novam vitam reducit et eos emundas perfectos efficit et 
inmortales qui communione decenti illius efficiuntur participes [cf. Andrea di Creta Sermo IV, 268-
272]. Hic panis vere est vita ineffabilis et moni creatura excelsior [cf. Andrea di Creta Sermo IV, 
273-275]; hic misertus hominis semetipsum exinanivit; ille dives et nullius egens, ut ad nostram 
descenderet paupertatem et nostrae massae absque peccato participans, nobis similis fieret, hic non 
per separationem supersubstantialis deitatis in essentiam nostrae devenit carnis; sed etiam post 
ineffabilem unitionem convenientium naturarum, integras in se custodivit rationes, nulla scilicet in 
medio confusione ammissa vel divisione. Quod nec ipsis qui supra mundum sunt caelstium ordinum 
principibus forte innotuit, nisi uni ex primordibus angelis novi mysterii salutari processui 
ministranti [cf. Andrea di Creta Sermo IV, 276-289]. 
 
O vere beata virgo, per quam ille incorporeus incarnatus nobis communicavit et totus totae nostrae 
massae coniunctus, totum renovavit quod ex nobis assumpsit. Haec sunt divinae traditionis mistica 
sacramenta quibus presentis diei designari oportet misteria, in qua dei mater, nihil mortalium legum 
immutans, aeque ut nos ministravit [cf. Andrea di Creta Sermo IV, 289-298]. O miraculum 
inopinatum! Quae deum inifinitae maiestatis in pusillo uteri loco capabilem sustinuit, hodie vecta 
lectulo sanctis manibus spelitur; et quae in sinu suo thronum preparavit ei, qui sedet super 



cherubym, hodie in sinu sculptae petrae reconditur. Et cuius partum mirati sunt angeli, huius corpus 
hodie chori reponunt apostolici [cf. Andrea di Creta Sermo IV, 313-320].    
 
[…] 
 
Suscipite hanc, candidati angeli, hymnum dicite caeli, glorificate terrignae! Terra, plaude, gloriosa 
quaeque virginis lauda! Narra partus cunabula, sepulchri miracula, quomodo sepulta, quomodo 
translata sit [cf. Andrea di Creta Sermo IV, 249-251]! 
 
[…] 
 
Talia sunt, o dei genitrix, tuae dormitionis mysteria [cf. Andrea di Creta Sermo IV, 309-310]. 
Sequamur etenim, quae per traditionem a quibusdam tracta sunt et adnuntiemus mirabilia domini, 
scientes prestatiorem esse visionem quam assertionem  et addictionem certiorem. Multa quippe 
eorum, quae ab origine mundi acta sunt, studio traditionis apud homines conservantur [cf. Cosma 
Vestitor Sermo VIIII, 9-15], quae accepta alter ab altero per disciplinam posteris custodienda 
reliquerunt, et sanctorum patrum doctrinam multi auditorum memores textui suarum narrationum 
inmiscerunt. Unde et ergo quae per scrutinium adinvenire potui in reverendorum patrum 
narrationibus de toto orbi veneranda migratione dei genitricis, ad ipsius laudem opere pretium duxi 
commemorare [cf. Cosma Vestitor Sermo VIIII, 18-21].  
 
Non dormiens donorum oculae dei genitrix, respice er ad presentem sermonis temeritatem! Doce 
nos ut sapientes olim apostolos quae nos oportet loqui, sicut illos, quaeque oporteat facere de 
intemerata corporis tui migratione, quae vitalem habet dormitionem. Sectus etiam ego que per 
traditionem a quibusdam tracta sunt, narrabo et adnuntiabo mirabilia tua. Sicut enim visio 
praestantior est quam assertio et fiducialior dictione, ita et traditio secunda rerum est consequentia 
et incertarum manifestationum deductio. Quo enim modo multa eorum, que ab origine mundi dicta 
sunt, salva conservarentur apud homines nisi per quorundam studii traditionem? Sicut nonnulla 
sacer apostolus et reliquia divinitus inspirata scriptura deiferormunque patrum doctrinae et 
scriptorum multi memorantes, quippe alter ab altero acceptam, sapienter  ad speciem quae sibi 
utilior visa est, venustavit. Quapropter et ergo que per scrutinium adinveni, haec antedictis enexui.  
 
Cosma Vestitor Sermo VIIII, 9-15.18-21 
 
 
 
 
 
 
 
 
 
 
 
 
 
 
 
 
 
 



 



 



  





 





 





 





  
 





 





 





 





 



 



 
 
 
 
 
 


